
Samskriti-Gitika (The Song of Culture)

સંસ્કૃતિ-ગીતિકા

વિજયતેતરામ્,ૐકાર-ભારતી, સંસ્કાર-ભારતી ।
શુચિ-વર્ણમ્, અન્તઃકરણમ્,
ભુવિ ભવ્યા પ્રતિભા વિભાસ્વતી ।

વિજયતેતરામ્,ૐકાર-ભારતી, સંસ્કાર-ભારતી॥ (ધ્રુવમ્)॥
ગુણ-સમુજ્જ્વલા સૌમ્યા સુજલા ભારત-જનની ;
વૈભવ-પૂર્ણા મધુરાભરણા ભુવન-પાવની ।

સુનિર્મલા, રમ્યોર્મિ  -ચલા,
ઇહ ગઙ્ગા  યમુના સરસ્વતી ।

વિજયતેતરામ્,ૐકાર-ભારતી, સંસ્કાર-ભારતી॥ ૧॥
વિશ્વ-વિશ્રુતા શ્રુતિરનવદ્યા વિદ્યા સકલા ;
ચર્ચિત  -વિબુધા લલિતા વિવિધા પ્રિય-ચારુકલા ।

વિરાજતે, નિખિલ-ભારતે,
પરમાર્યા પરમ્પરા મહતી ।

વિજયતેતરામ્,ૐકાર-ભારતી, સંસ્કાર-ભારતી॥ ૨॥
સઙ્ગીત -સુધા સઙ્ગત -રઙ્ગા  જન-મનોહરા ;
પ્રસરતિ નિત્યં નૃત્ય-માધુરી રસ-રાગભરા ।

ચિત્ર-કલા, સુપવિત્ર-ફલા,
પ્રતિહૃદયં પ્રમુદં વિતન્વતી ।

વિજયતેતરામ્,ૐકાર-ભારતી, સંસ્કાર-ભારતી॥ ૩॥
શિવ-સઙ્કલ્પા શિલ્પ-ચાતુરી વાઙ્મયાઙ્કિતા ;
સ્થાપત્ય-દિશા મન્દિર-માલા સમભિનન્દિતા ।

સુરઞ્જિની, તાપ-ભઞ્જિની,
ચિર-સુભગા શુભ-કીર્ત્તિ  -વ્રતતી ।

વિજયતેતરામ્,ૐકાર-ભારતી, સંસ્કાર-ભારતી॥ ૪॥

સંસ્કૃતિ-ગીતિકા

જીવન-ધારા વિગત-વિકારા વહતુ સૌખ્યદા ;
માનવતાયા જ્યોતિ-ર્દિવ્યં   લસતુ સર્વદા ।

જાગરણે, કર્માચરણે,
ઇહ સુજનો મહતાં તપોવ્રતી ।

વિજયતેતરામ્,ૐકાર-ભારતી, સંસ્કાર-ભારતી॥ ૫॥
સંહતિ-સૂત્રા ભારત-પુત્રા મૈત્રી-ભરણે ;
શાન્તિ-ભાવના ધાર્યા નિયતં પર્યાવરણે ।

માતૃ-પદે, મઙ્ગલાસ્પદે ,
પ્રણતિ-ર્નો નિતરાં ભક્તિમતી ।

વિજયતેતરામ્,ૐકાર-ભારતી, સંસ્કાર-ભારતી॥ ૬॥
– ગીતરચના : ડાૅ હરેકૃષ્ણ-મેહેરઃ

